
Underwerp . Reaksje advys DINGtiid Lanlike Kennistafel Frysk (LKF)

Rju achte minister fan Ynlanske Saken en Keninkrykrelaasjes, rju achte frou Uitermark,

Yn novimber 2024 hawwe jo in advys fan Dingtiid krigen oer it ynstellen fan in Lanlike
Kennistafel Frysk. It advys is oan it Ryk rjochte, mar om’t Ryk en provinsje mienskiplik de
ferantwurdlikheid en soarchplicht foar de Fryske Taal en Kultuer oer diele, wolle wy as
Deputearre Steaten fan Fryslan jo in tal wichtige punten fan omtinken meijaan oer dat advys.

Allerearst falt it Us op dat yn it advys de moasje 36200 VII nr. 128 Romke de Jong oer
utwurking wetlike soarchplicht net meinaam is. Net allinnich de Twadde Keamer hat frege om
dy soarchplicht Utsykje te litten troch in tydlike kommisje. Ek wy as Deputearre Steaten binne
troch Provinsjale Steaten frege om yn te bringen dat de provinsje Fryslan it tige winsklik en
fan belang fynt dat der in Gnéfhinklike lanlike kommisje komt dy’t in advys utbringt oer de
wetlike soarchplicht en ferantwurdlikheid foar de Fryske taal en kultuer dy’t de provinsje
Fryslan en it Ryk diele. Dingtiid brakt yn it advysrapport in eigen definysje. De term
soarchplicht stiet yn de Wet, mar krekt omdat eltsenien syn of har eigen ynfolling déroan jout
hawwe Twadde Keamer en Provinsjale Steaten frege de betsjutting neier te omskriuwen. Dit
punt bliuwt Gnbeantwurde en dat moat yn us optyk noch wol barre om dit advys as folslein te
beskogjen. Dan pas hawwe wy beide foldien oan de moasjes dy't Keamer en Steaten
oannommen hawwe.

Yn it advysrapport stelt Dingtiid foar om de struktuer fan it Europeesk Hanfést en dérmei ek
de struktuer fan de BFTK oan te halden. Lykwols sitte yn de foarstelde gearstalling fan de
Kennistafel net alle fertsjintwurdigers fan de ferskate haadstikken (domeinen) oan tafel.
Dérneist Gntbrekt yn it advys in stevige struktuer om alle Twadde Keamerleden, en sawysa
de kommisjeleden fan de kommisje Ynlanske Saken te foarsjen fan de ynformaasje dy't
ophelle wurde soe troch sa’'n Kennistafel. Dérneist ntbrekke Steatekommisjeleden yn de
foarstelde gearstalling wylst hja as gjin oar goed op ‘e hichte binne en wéze moatte fan wat
der spilet yn Fryslan rGnom it Frysk.

Fierder advisearret Dingtiid om ien kear jiers in gearkomste te halden. Wylst der yn moasje
36200 VII nr. 132 Bevers Van der Molen oer de ynstelling fan in lanlike kommisje Frysk frege
wurdt om regelmijittich gear te kommen. De ympakt fan de foarstelde frekwinsje sil hiel leech
wéze en dértroch kin net ferwachte wurde dat it Ryk syn ynformaasje-efterstan yn ferhalding
ta de provinsje Fryslan ynhelje sil.

Gearfetsjend binne wy as Deputearre Steaten fan Fryslan net oertsjlge fan de mearwearde
fan de Kennistafel sa as dy no foarsteld is. Neist it (intbrekken fan in tydlike kommisje om de
soarchplicht Ut te wurkjen (ntbrekt in goed Utwurke plan om de ynformaasje-efterstan fan it
Ryk wier te ferlytsjen. Graach geane wy mei jo yn petear om te sjen hoe't better ynfolling jan
wurde kin oan de ferskate moasjes dy’t Gnder it advys lizze.

Mei rju achting,

